
Саҥа дьыллааӄы утренник сценарийа.
«Саҥа дьыл аптаах күнэ»

Дьокуускай, 2022 сыл.
Оруолларга:
Куобах 
1-кы Эльф
2-с Эльф
Тигр 
Фея 
Тымныы Моруос Оӄонньор 
Хаарчаана 
/саала саҥа дьыллааӄылыы киэргэммит, харыйа уота тыкпат,
оӄолор саалаӄа киирэн олороллор, саҥа дьыллааӄы
 музыкальнай фон тыаһыы турар, куобах ойуоккалаан киирэр/
Куобах: Дорооболоруҥ, оӄолоор! Уоаай, элбэххитиин, үчүгэйдэргитиин. Оттон мин соӄотохпун дии, бу табаарыстарбын көрдүү сылдьабын. Эһиги эһэлээх бөрөнү көрбүккүт дуо?
Оӄолор эппиэттэрэ: суох.
Куобах: Оттон тииҥи эбэтэр моӄотойу көрбүккүт да? Оо дьэ, ханна баран хаалбыттарай бары, бу бырааһынньык буолаары турдаӄына? (толкуйдуурдуу, тугу эрэ көрдүүрдүү хаама сылдьан харыйа анныттан сурук булан ылар).
     Оо, бу сурук сытар эбит дии, ааӄыахха эрэ: «Күндү доӄорбут куобахчаан! Биһиги Тымныы Моруос оӄонньорго көмөлөһө бардыбыт. Кини бэлэӄэ элбэӄэ бэрт буолан, салааската хаарга батыллан хаалбыт үһү. Бэрт соторунан кэлэ сатыахпыт, онуоха диэри эн оӄолору кытта оонньуу-көрүүлүү түс, оӄолору чуҥкутума! Эн доӄотторуҥ Эһэ уонна Бөрө». Иһиттигит да, оӄолоор, мин доӄотторум олус хорсуттар уонна аһыныгас сүрэхтээх буоланнар эһиги бэлэхтэргит түргэнник кэллиннэр диэн Тымныы Моруос оӄонньорго көмөлөһө барбыттар эбит дии. Наһаа маладьыастар дии?! Оччоӄо сотору Саҥа дьылбыт буолуоӄа, Тымныы Кыһын оӄонньор кэһиитин илдьэ кэлиэӄэ. Уоаай наһаа үчүгэй дии, кэһии бөӄө тутуохпут. Үөрбүччэ-көппүччэ үҥкүүлүөххэ эрэ!
·  «Хаар үҥкүүтэ»
/үҥкүү бүппүтүн кэннэ ааны тоҥсуйар тыас иһиллэр/
Куобах: Киириҥ, киириҥ, ким кэллэ?
/Эльфтар киирэн кэлэллэр/
1-кы Эльф: Үтүө күнүнэн оӄолоор! 
2-с Эльф: Приветтэрин! Биһиги наһаа үчүгэй музыканы ыраахтан истэн кэллибит дии.
1-кы Эльф: Оӄолор наһаа да үчүгэйдик үҥкүүлүүр эбиккит. 
2-с Эльф: Биһиги Хаарчаанаттан эһиэхэ бу сорудахтаах кэмбиэр аӄаллыбыт. Бу кэмбиэр иһигэр таабырыннар бааллар. Бу таабырыннары барытын сөпкө таайдаххытына, Тымныы Моруос оӄонньор олус үөрэн, элбэх кэһии аӄалыам диир. (кэмбиэри арыйан таабырыннары таайтараллар)
1-кы Эльф: Наһаа маладьыас оӄолор эбиккит! Хаарчаана ыыппыт таабырынын барытын таайдыгыт. Дьэ, биһиги билигин бараммыт Хаарчаанаӄа этиэхпит, оччоӄо Хаарчаана эһээтигэр эттэӄинэ, Тымныы Моруос оӄонньор эһиэхэ салааска толору кэһии аӄалара буолуо. Көрсүөххэ диэри!
/«көрсүөххэ диэри» диэн баран тахсан бараллар/
/арай хантан кэлбитэ биллибэккэ, эмискэ тигр тиийэн кэлэн
 куобахха саба түһэр, кулгааӄыттан тардар/
Тигр: Ыррррр, тугуй куобах, эн өссө мин сылбын былдьаһа сылдьаӄын да?! Өйдөөн кэбис, бу мин сылым, мин ханна да барбаппын, мантан кэлэр сыл барыта миэнэ буолар, өйдөөтүҥ да!!! Ол-бу буола сылдьыма, кулгааххын быһа тардыам!!! Ыррррр!!!
/куобах эрэйдээх куттанан харахтарын саба туттар, ытыыр/
Куобах: Ыыый-ыый-ыыый, быыһааҥ-абырааҥ! Тигр кулгаахпын быһа тардаары гынна!
/бу айдааны истэн Эльфтар киирэн кэлэллэр/
1-кы Эльф: Хайа, бу туох буолла? Тигр бу тоӄо сүргүнүй?! Тымныы Кыһын оӄонньор маны көрдөӄүнэ сөп диэбэтэ буолуо.
2-с Эльф: Туох барыта кэмнээх-кэрдиистээх, эн сылыҥ түмүктэнэрэ бу кэллэ, сөптөөӄүн баһылаан олордуҥ. Аны үөрэ-көтө куобахха суолу туораан биэриэхтээххин.
1-кы Эльф: Оӄолоор, этиһэр-охсуһар үчүгэй быһыы дуо?
/оӄолор эппиэттэрэ/
2-с Эльф: Оннук, биһиги бары куруук иллээхтик-эйэлээхтик олоруохтаахпыт, бэйэ-бэйэбитин кытта табаарыстыы буолуохтаахпыт.
1-кы Эльф: Сөбүлэһэӄит да оӄолор?
2-с Эльф: Тигр эн туох диэхтээххиний?
Тигр: (буруйдаммыттыы кэтэӄин тарбанар) Куобахчаан, миигин баһаалыста бырастыы гын, уонна хаһан да итинник быһыыланыам суоӄа. 
Куобах: Сөп, тигр, мин эйигин бырастыы гынабын. Эн биһикки аны табаарыстыы буолуохха «мирись-мирись-мирись и больше не дерись»
/тигрдаах куобах үөрэ-көтө куустуһаллар/
Куобах: Болӄойон истиҥ эрэ, оӄолоор, биһиэхэ ыраах аптаах дойдуттан Фея ыалдьыттыы кэллэ. Кинини көрсүөӄүҥ!
/Фея киирэн кэлэр/
Фея: Үтүө күнүнэн оӄолоор! Мин омук тылынан саҥарарбын олус сөбүлүүбүн, эһиги эмиэ омук тылынан саҥараргытын истибитим, онон миэхэ хоһоонно ааӄан иһитиннэриҥ эрэ.
1. Хоһоон английскай тылынан
Наһаа да үчүгэй саҥа дьыл туһунан хоһооннору билэр эбиккит! Аны билигин миигин кытта үҥкүүлүөӄүҥ.
1. Үҥкүү
/оӄолор үҥкүүлээн бүтэллэригэр Тымныы Кыһын оӄонньор кэлэр тыаһа иһиллэр, музыка тыаһыыр, саала ойоӄос аанынан Тымныы Моруос оӄонньор сиэнинээн Хаарчаналыын киирэн кэлэллэр/
Тымныы Кыһын оӄонньор: Дорооболоруҥ оӄолоор! Мин ыраах сиртэн айан бөӄөнү айаннаан эһиэхэ сиэмминээн Хаарчаналыын тиийэн кэллим. Олуһун диэн сылайдым, кыратык олорон сынньана түһүөм, эһигини көрүөм-истиэм.
Куобах: Манна кэлэн олор Тымныы Кыһын оӄонньор, сынньан.
Хаарчаана: Оӄолоор, харыйабыт уота умайбат эбит дии.  Эһиги харыйа туһунан ырыа билэӄит дуо? (оӄолор эппиэттэрэ) чэ, оччоӄо ыллаан иһитиннэриҥ эрэ.
1. Кэрэчээн харыйа – ырыа
Хаарчаана: Хайа харыйабыт син биир тыкпата ээ, өссө ырыа билэӄит да? 
Куобах: Ээ, кыргыттаар, хампа күөх харыйа туһунан ырыалаах этибит дии, ыллыаххайын эрэ!
1. Хампа күөх харыйа – ырыа
Хаарчаана: Бары бииргэ этиэӄиҥ «харыйабыт уота умай!» (оӄолор хатылыыллар, харыйа уота сандаарыччы тыгар).
Хаарчаана: Оӄолоор, наһаа да үчүгэйдик ыллыыр эбиккит! Мин эһээм наһаа үөрдэ, өссө үөрдээри хоһоонно ааӄыҥ, ырыата ыллааҥ эрэ!
1. Хоһоон – бары
Кэрии хара тыабыттан
Киллэрбиттэр харыйаны.
Кэрэчээн да гына
Киэргэппиттэр кинини.

Оӄо-аймах мустаммыт
Оонньуу көрүн тардабыт.
Араас мааска кэтэммит
Маскараадтаан сүүрэбит.

Тымныы кыһын оӄонньор
Торуоската тоһурӄаан,
Хаарчаананы кытары 
Тиийэн кэлиэ бу манна.

Харыйа тула хаамыахпыт,
Оӄолордуун сиэттиһэн.
Үгүс элбэх ырыаны
Арааһыттан ыллыахпыт.

Ойуур тыа олохтооӄо
Оӄуруо харах куобахчаан – 
Ойуоккалаан ойоӄун,
Олус куттас үһүгүн.

Оһуор суолу хаалларан
Онно-манна куотума.
Биһигиттэн саһыма,
Оонньуу кэл, биһиэхэ.

Куобах, куобах барахсан,
Олус куттас эбиккин.
Кыра тыастан соһуйар,
Ону-маны одуулуур.

Мап-маҥан куобахчаан
Ойуолуу оонньуоӄа,
Чуҥкуйбут зал иһин
Көр-күлүү толоруо.

Остуоруйа дойдута
Аанын арыйар.
Аптаах тырым уотунан
Абылыы угуйар.

Кырачаан Хаарчаана
Үҥкүүлээн тэлээрэр.
Мап-маҥан куобахчаан
Ойуолуу оонньуур.

Саҥа дьылга бука бары
Ырыа-үҥкүү үөрэтэбит.
Тымныы Эһээ кэһиилэрин
Долгуйа кэтэһэбит.

Саҥа дьылы таптыыбыт.
Саҥа дьылы күүтэбит.
Харыйаны киэргэтэн
Саҥа дьылы көрсөбүт.

Төгүрүччү туруохха,
Хоробуокка хаамсыахха.
Үөрэ-көтө ыллыахха,
[bookmark: _GoBack]Саҥа дьылга үөрүөххэ.
1. Елка ырыата – ырыа
Куобах: Оӄолоор, эһиги өссө миэхэ анаабыт ырыалаах үһүгүт дии? Ол ырыаӄытын баһаалыста ыллыыгыт да?
1. Прыг да скок
Тымныы Кыһын оӄонньор: Маладьыас да оӄолоргут, наһаа да элбэх ырыаны-хоһоону билэр эбиккит уонна олус бэрээдэктээхтэр диэн истибитим, онон мин эһиэхэ кэһиибин аӄаллым. Кэлэр сылга өссө элбэх ырыаны-хоһоону үөрэтээриҥ, иллээхтик-эйэлээхтик сылдьаарыҥ! Саҥа дьылынан! Саҥа дьолунан! 
/Тымныы Моруос оӄонньор кэһиитин түҥэтэр, хаартыскаӄа түһүү саӄаланар/

